BOODSKAP VAN DIE NASIONALE YOORSITTER

1. Inleiding

Geagte Voorsitter, Presidentspaar, mede Dagbestuursiede,
Gebiedsvoorsitters, Streek afgevaardigdes en belangstellendes.
Voorsitter ek het verlede jaar in die inleiding van my verslag redelik
klem gelé op die ekonomiese faktore wat 'n invioed het op ons
organisasie se bedrywighede. Die omstandighede het in die
afgelope jaar nie verbeter nie maar eerder verswak.

Slegs een item naamlik die Brent ru-olie prys het verswak vanaf
57.58 doller per vat op 29 September 2017 na 83.22 op 8 Oktober
2018.

Hierdie enkele faktor het 'n uiters negatiewe impak op saamirek
bywoning en veroorsaak ook n styging in die tariewe van oorde.
Verder is dit ook duidelik dat die besteebare inkomste van die
gemiddelde huishouding onder geweldige druk verkeer. Ek kan
voortgaan en nog verskeie voorbeelde en faktore noem wat ons
op die huidige en toekomstige vlakke kan benadeel.

Hierdie eksterne faktore is buite ons beheer maar behoort verseker
deur Streekbesture in ag geneem te word wanneer saamtrekke
beplan word.

Die tyd het dalk nou aangebreek dat meer as een streek op
dieselfde naweek by dieselfde oord moet kamp.

Voorsitter in die volgende paar paragrawe wil ek’'n oomblik stilstaan
by die strategiese beplanning wat tans besig is om gestalte te kry.
Ek wil egter aanhaal uit 'n dokument wat saamgestel is deur 'n
sekere meneer R.B.I Beukesin 1975 wat handel oor die administrasie
van SAWA.

“Op die Uitvoerende Bestuursvergadering wat gehou is op 2
Augustus 1975, is daar n.a.v. die “Statistiekverslag en Algemene
Oorsig — Oktober 1969 tot Maart 1975" wat vroeér gepubliseer s,



besluit om'n algemene ondersoek te laat doen na alle aspekte van
die Bestuur en Administrasie van Sawa.

Op die N.A.J.V. van 30 Augustus 1975 is ook besluit om'n ondersoek
te laat instel na die Grondwet van Sawa. Uit die aard van die saak
sal daar dus noodwendig twee ondersoeke plaasvind, maar
omdat voorstelle vir veranderinge in die Bestuur en Administrasie,
die Grondwet ook mag raak, kan die twee ondersoeke nie
heeltemal as losstaande gebeurtenisse beskou word nie.

Sekere voorgestelde veranderings aan die Grondwet sal afhang
van die bevindings van die ondersoek.”

Uit die drie verslae wat reeds deur die huidige strategiese
beplanning komitee uitgereik is blyk dit duidelik dat ons hier met
drie tydsrame moet werk naamlik kort, medium en langtermyn.
Sekere voorstelle kan reeds by die eerskomende NUB voorgelé
word en indien goedgekeur geimplementeer word. Ek is van
mening dat ons by die 2019 kongres reeds verskeie wysigings van
die grondwet kan bespreek wat ook’'n moontlike wysigings aan die
huidige bestuurstruktuur kan insluit.

Ons het by verskeie geleenthede na SAWA verwys as die leier in
woonwa kampering. Sover my kennis strek is ons die enigste
buitelug organisasie wat met strategiese beplanning besig is.
Voorsitter ek doen graag soos volg verslag oor die afgelope jaar se
werksaamhede.

2. Grondwetlike verpligtinge

Die bepalings soos neergelé in die grondwet ten opsigte van die
aantal vergaderings is deur die dagbestuur en NUB nagekom.
Kennisgewings, sakelyste en notules is deur die Nasionale sekretaris
versprei waarvan die oorspronklike dokumente met bylaes deur
hom bewaar word.

Die Dagbestuur het ook verskeie AJV'S bygewoon en het positief
gerapporteer. Ek wil egter weer'n beroep op Streek voorsitters doen
om te alle tye 'n harde kopie van die grondwet byderhand te hou
tydens AJV'S.



3. Administrasie

Alle dokumentasie word soos vereis geliasseer en bewaar. Verslae
word na elke maandeinde voorsien soos deur die NUB goedgekeur.
Streek besture is welkom om addisionele inligting oor hulle streek by
die kantoor aan te vra.

4. Finansies en Fondsinsameling

Die finansiéle state is reeds deur u goedgekeur. Alhoewel ons die
jaar afgesluit het met R93 504 minder kontant as op 30 Junie 2017 is
die finansies steeds in’'n goeie stand. Reiskoste na die 2017 kongres
was die grootste bydraende faktor tot hierdie daling. Ons het egter
N vitstekende Presidente saamtrek gehou wat bygedra het dat ons
likiditeit in orde is. My opregte dank aan Hi-tec vir die borg van die
tent, verhoog en ander items.

Baie dankie ook aan ons ander borge maar'n baie “groot” dankie
aan elke lid wat nie geskroom het om baie hard te werk tydens
hierdie geleentheid nie. Baie dankie ook aan Frik van Greuning van
Klipdraai vir die skenking van die bees en vark. Dit het ons
fondsinsameling 'n verdere hupstoot gegee.

Ons adverteerders het ook'n goeie bydrae gemaak en advertensie
inkomste styg van R10 000-00 na R15 000-00.

5. Lede aangeleenthede

Alhoewel die ledetal met 34 gedaal het is dit'n verbetering van 63%
teenoor die vorige jaar se daling van 92.

Die NUB het besluit om streek Panorama te ontbind omrede 'n
volwaardige bestuur nie saamgestel kon word nie. Tydens
November se NUB sal die toekoms van streke Oosvaal en Wesrand
aandag geniet.



6. Beplanning vir 2019

Die Dagbestuur het besluit om die jaarlikse beplannings
vergadering te konsolideer met die November NUB. In die lig van
die strategiese beplanning is dit uiters belangrik dat bogemelde
NUB vergadering as 'n werksessie sal funksioneer om die
aanbevelings deur die strategiese komitee as voorstelle te
formuleer en daaroor te besin en besluit.

Streek Pretoria sal as kampkommandante optree by die 2019
Presidente saamirek.

Die jaar 2019 is SAWA se groot 50. Ek het reeds by die jaar
programme komitee 'n voorstel met u gedeel. Streke is welkom om
met verdere idees en temas na vore te kom.

50 jaar van kampgenot is 'n voorstel wat reeds ontvang is asook
enkele ander gedagtes.

Voorsitter ek gaan nie vandag verder uitbrei op sekere van die
verslae wat reeds behandel is nie

7. Bedankings

Eerstens al SAWA se lede en besture wat sorg vir aangename
saamtrekke en wat in die woorde van ons Nasionale Sekretaris
Memories bou.

Aan elke Gebiedsvoorsitter wat die skakel is tussen NUB en die lede
dankie vir’n jaar se harde werk.

n Spesiale woord van dank aan Peet Hugo wat uittree as
Gebiedsvoorsitter van gebied Goeie Hoop.

Dankie Peet aan jou en Marjorie vir julle gereelde bywoning van
NUB saamirekke en die bydra wat julle gelewer het.

Aan my mede dagbestuurslede dankie dat julle soveel ywer en tyd
insit om SAWA te dien. Ook aan elkeen van julle se gades.

Aan Nico en Sarie dankie dat julle altyd bereid is om 'n voorbeeld
te stel vir elke Sawanant. Dankie vir julle werk by die Presidente en



ook julle insette ten opsigte van ons senior burgers. Dankie dat ek
ook gereeld op jou raad kan reken.

Aan die kantoor tannie Juliana baie dankie vir die diens wat jy in
die kantoor verrig en altyd bereid is om die ekstra myl te loop. Andre
dankie dat jy die SAWA kantoor huisves en jou hulp met sekere
SAWA take. Dankie aan Willem Gerber wat reeds gevorder het met
die skryf van die geskiedenis boek.

Aan my vrou en kinders dankie vir julle ondersteuning en dat ek
toegelaat word om soveel tyd aan SAWA werk af te staan.
Voorsitter ek wil afsluit deur aan te haal uit een van ons streek
Voorsitters se verslag wat ingebind is in die kongres dokument.
“Gesindheid word nie gemeet aan jou ouderdom of geslag nie,
gesindheid word gemeet aan wat jy doen en terug gee aan die
organisasie wat oorspronklik in die lewe geroep is as voertuig om
ons die voorreg te gee om op georganiseerde manier die God
gegewe natuur en samehorigheid van enersdenkende te kan
geniet.”

Met so 'n gesindheid is dit geen wonder dat hierdie Voorsitter se
streek groei nie.

Aan Hom wat ons elke dag getrou bewaar alle eer en lof.




